
 

 

 
 

Pou Piblikasyon Imedya: 10/10/2018  GOUVÈNÈ ANDREW M. CUOMO 
 

  
 

GOUVÈNÈ CUOMO ANONSE PRÈ AVÈK ENTERÈ BA NAN MEN 
ADMINISTRASYON TI ANTREPRIZ LA KI DISPONIB NAN  

KONTE BROOME AK SENECA POU REZIDAN AK  
BIZNIS KI TE VIKTIM INONDASYON SIBIT  

PANDAN MWA DAWOUT LA  
  

Rezidan ak biznis ki te viktim nan inondasyon ka fè demann prè pou katastwòf ak 
to enterè ba nan men Administrasyon Ti Antrepriz Ameriken an  

  
  

Jodi a, Gouvènè Andrew M. Cuomo te anonse Administrasyon Ti Antrepriz (Small 
Business Administration, SBA) Ameriken an apwouve demann li te fè a pou yon 
Deklarasyon Katastwòf Fizik (Physical Disaster Declaration) pou biznis yo ak kay yo 
nan Konte Broome ak Seneca ak nan konte ki sou kote yo Cayuga, Chenango, 
Cortland, Delaware, Ontario, Schuyler, Tioga, Tompkins, Wayne, ak Yates, ki te viktim 
gwo tanpèt ak inondasyon sibit ki te genyen yo nan dat ant 13 ak 15 dawout. Gouvènè 
an te mande deklarasyon sa a nan yon lèt li te voye bay SBA a nan dat 2 Oktòb 2018.  
  
“Kondisyon meteyo ekstrèm se sa ki nòmal kounye a, epi kay yo ak biznis yo ap fè fas a 
deplizanpli risk - menm nan zòn ki pa t abitye gen tandans inonde yo”, Gouvènè 
Cuomo te deklare. “Prè ak to enterè ba sa yo pral ede rezidan ak biznis ki te viktim yo 
fè reparasyon ki nesesè yo epi rebati kominote yo an yon fasyon ki pi djanm pase 
anvan.”  
  
Komisè Divizyon Sekirite Teritwa ak Sèvis pou Ijans yo (Division of Homeland 
Security and Emergency Services), Roger L. Parrino, Sr., te deklare, “Asistans sa a 
nesesè anpil pou moun ki te soufri pèt poutèt gwo inondasyon. Mwen kontan dèske 
patnè federal nou yo ki nan SBA a te fè prè a enterè fèb sa yo vin yon opsyon pou 
moun New York ki afekte yo”.  
  
Prè SBA souvan itil lè mèt kay ki kalifye yo, lokatè, biznis ak lòt moun ki bezwen sipò 
finansye apre ijans oswa katastwòf ki gen rapò ak move tan. Alaswit inondasyon sa yo, 
pèsonèl SBA a, Divizyon Sekirite Teritwa ak Sèvis pou Ijans Eta New York la, ak 
direksyon jesyon mezi dijans la nan Konte Broome ak Seneca yo te fè yon evalyasyon 
konplè dega yo. Evalyasyon an te konfime te gen gwo dega nan 20 kay ak nan sèt 
biznis nan Konte Broome pou yon total 717,000 dola, epi te gen ti dega nan Broome 
nan 205 kay ak nan 14 biznis pou yon total 1,228,000 dola. Evalyasyon an nan Konte 



 

 

Seneca te endike gwo dega nan 25 kay ak nan de biznis pou yon total 2,147,000 dola, 
epi te gen ti dega nan 28 kay pou yon total 336,000 dola dega.  
  
Prè a to enterè fèb nan SBA sa yo ap sipòte efò Gouvènè an ki ap kontinye yo pou ede 
abitan ak biznis ki afekte yo pou yo kapab fè reparasyon atan. Semèn pase a, Gouvènè 
a te anonse gouvènman federal la te apwouve demann li an pou yon deklarasyon 
Katastwòf Federal pou Asistans Piblik pou sèt konte ki te sibi donmaj pandan tanpèt sa 
yo. Ak deklarasyon sa a, FEMA te valide estimasyon gouvènman eta ak lokal yo ki te 
deklare gen plis pase 36 milyon dola nan kou entèvansyon ak donmaj nan enfrastrikti 
piblik ki te depanse alaswit tanpèt yo. Apwobasyon sa a, ki ap endike ke konte sa yo te 
atenn limit ki nesesè pou finansman federal, se pwochèn etap pou rive jwenn asistans 
finansye nan men gouvènman federal lan pou pèmèt kominote lokal yo kontinye 
rekipere. Yo ka itilize asistans lan nan finansman pou mezi pwoteksyon ijans yo, 
ranmasaj debri yo, ak reparasyon enfrastrikti piblik yo.  
  
Gwoup ki annapre yo gen dwa kalifye pou èd prè SBA pou bagay ki annapre yo:  
  

 Mèt Kay yo: jiska 200,000 dola pou repare ouben ranplase pwopriyete yo ki 
andomaje ouben kraze  

 Mèt Kay ak lokatè yo: jiska 40,000 dola pou repare ouben ranplase pwopriyete 
pèsonèl ki andomaje ouben kraze  

 Pwopriyetè Biznis yo: jiska 2 milyon dola pou ranplase pwopriyete, envantè, 
machin, ekipman ak lòt pèt fizik  

 Biznis ak òganizasyon non-pwofi: Prè pou Katastwòf Dega Ekonomik jiska 2 
milyon dola pou bay fon woulman ki nesesè jiskaske operasyon nòmal yo 
rekòmanse apre yon katastwòf  

  
To enterè yo ba rive jis 3.675 pousan pou biznis yo, 2.5 pousan pou òganizasyon san bi 
likratif yo, ak 2 pousan pou pwopriyetè kay yo ak lokatè yo ak kontra rive jiska 30 
ane. Se SBA ki defini montan ak kondisyon prè yo ki baze sou sitiyasyon finansye chak 
aplikan.  
  
Moun ak biznis ka aplike sou entènèt tou atravè Aplikasyon pou Prè Elektwonik sou sit 
entènèt sekirize SBA a nan https://disasterloan.sba.gov/ela. Dat delè pou ranpli epi 
soumèt aplikasyon yo pou domaj fizik nan pwopriyete yo se 10 Desanm 2018. Dat delè 
pou soumèt aplikasyon yo pou domaj ekonomik yo se 9 Jiyè 2019.  
  
Reprezantan sèvis kliyantèl SBA yo pral disponib nan Sant Asistans sou Prè pou 
Katastwòf la (Disaster Loan Outreach Center) pou reponn kesyon sou pwogram prè pou 
katastwòf la epi ede moun yo ranpli demann yo.  
  
Sant yo nan adrès ki pi ba yo epi yo pral ouvè jan yo endike la a:  
  
Konte Broome  
Broome County Public Library  
185 Court Street  
Binghamton, NY 13901  
  
Ouvè: Jedi 11 Okt. ant 11 a.m. ak 6 p.m.  

https://www.governor.ny.gov/news/governor-cuomo-announces-federal-approval-major-disaster-declaration-due-severe-storms-and#_blank
https://disasterloan.sba.gov/ela#_blank


 

 

Vandredi 12 Okt., 9 a.m. - 5 p.m.  
Samdi 13 Okt., 10 a.m. - 2 p.m.  
Dimanch 14 Okt., Fèmen  
Lendi-madi 15-16 Okt., 9 a.m. - 6 p.m.  
Fèmti: Mèkredi 17 Okt. ant 9 a.m. ak 4 p.m.  
  
Konte Seneca  
The Ovid Federated Church  
7137 N. Main Street  
Ovid, NY 14521  
  
Ouvè: Jedi 11 Okt. ant 11 a.m. ak 6 p.m. 
Orè: Lendi - Vandredi, 9 a.m. - 6 p.m. 
Samdi 13 Okt., 10 a.m. - 2 p.m. 
Dimanch 14 Okt., Fèmen  
Fèmti: Jedi 18 Okt. ant 9 a.m. ak 4 p.m. 
  
Endividi ak biznis ka tou jwenn enfòmasyon ak aplikasyon pou prè lè yo rele nan Sant 
Sèvis Kliyantèl SBA a nan 1-800-659-2955 oswa 1-800-877-8339 pou moun soud ak sa 
ki tande di, ouben yo ka voye email nan adrès disastercustomerservice@sba.gov. Ou 
ka telechaje aplikasyon pou prè tou nan www.sba.gov/disaster. Yo dwe retounen 
aplikasyon ki fin ranpli yo nan sant lan ouben la lapòs nan adrès: U.S. Small Business 
Administration, Processing and Disbursement Center, 14925 Kingsport Road, Fort 
Worth, TX 76155.  

